
Uqalimaariuqsaniq | Level 10
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential 
and progressive Inuktitut reading program that supports students in their development from 
emergent to fluent readers.

Book details
Level: 10      
Text type: Fiction
Subjects/themes: throat singing, camping, learning a new skill, family relationships
Key features: dialogue, third-person point of view, past tense, story taking place over an extended time period  

ᑲᑕᔾᔭᖅᑎᕋᓛᒃ

ᑲᓇᔪᒃᑯᒃ ᒪᓂᒃᑯᒃ ᖁᕕᐊᓱᐊᔫᒃ ᐊᐅᔭᑯᓘᓛᖅᑐᒥᒃ 
ᐊᑯᓂᒍᓱᒃᑐᑎᒃ. ᐃᓚᖏᑦ ᐅᐱᕐᖏᓛᕐᒪᑕ  
ᐃᒃᐱᐊᕐᔪᖕᒥ ᐊᓈᓇᑦᑎᐊᖕᒐᑦ ᐃᓚᒋᓗᒍ.

ᐃᓕᓐᓂᐊᕐᓇᖅ ᑭᖑᓪᓕᖅᐹᖅᓱᓕᖅᑎᓪᓗᒍ, ᐃᓪᓗᕇᒃ  
ᐊᖏᕐᕋᒧᑦ ᑐᐊᕕᖅᑑᒃ. ᑕᒪᒃᑭᒃ ᓂᕕᐊᖅᓵᒃ 

ᐅᐱᕐᖏᔭᖅᑐᕈᒪᔪᕕᔾᔪᐊᕌᓘᒐᒥᒃ.

ᒪᓂᖅ ᐊᖏᕐᕋᖅᑳᖅᑐᖅ, ᑭᓯᐊᓂ ᐃᓚᖏᑦ 
ᐸᕐᓇᒃᓯᒪᖏᑦᑐᑦ. ᐃᓱᒫᓗᒃᑐᖅ ᑲᓇᔪᒃᑯᓐᓂ 

ᐃᓚᒌᓂᒃ ᕿᒪᒃᑕᐅᓂᐊᖅᑐᒋᓪᓗᓂ.

ᑕᐃᒪᓕ ᑲᓇᔪᖅ ᐊᖏᕐᕋᕆᓪᓗᓂ. ᐃᓚᒌᑦ ᐸᕐᓇᒃᓯᒪᔪᐃᓐᓇᐃᑦ. 
ᑲᓇᔪᖅ ᐅᖃᖅᑐᓂ, “ᐊᐅᓪᓚᖅᑳᕐᓂᐊᖅᑐᒍᑦ!”

ᑲᓇᔫᑉ ᐊᓈᓇᖓᑕ ᐅᖃᐅᑎᓪᓗᓂᐅᒃ 
ᓂᕆᖅᑳᕆᐊᖃᕐᓂᕋᖅᑐᑎᒃ. ᑲᓇᔪᖅ ᑐᐊᕖᓐᓇᖅ ᓂᕆᓪᓗᓂ. 

ᑐᐱᑲᓴᖕᒪᕆᖅᑐᖅ ᓂᕆᓵᕋᓱᒧᑦ.

ᑲᓇᔪᖅ ᓂᕆᔭᕇᕐᒪᑦ, ᓯᓚᒥᐅᓯᖏᑦ ᐊᑎᓪᓗᓂᒋᑦ.  
ᐊᓈᓇᖓ ᐊᐱᕆᓪᓗᓂᐅᒃ, “ᐊᓈᓇᑦᑎᐊᕋ  

ᐊᐅᓪᓚᖅᑲᐅᕙ?”

ᑲᓇᔫᑉ ᐊᓈᓇᖓ ᑭᐅᓪᓗᓂ, “ᐋᒃᑲ ᑕᒪᑦᑕ 
ᐊᑕᐅᑦᑎᒃᑯᑦ ᐃᖏᕐᕋᓯᓂᐊᖅᑐᒍᑦ.”

ᒪᓂᒃᑯᓐᓂ, ᐃᓚᒌᑦ ᐸᕐᓇᒌᑕᐃᓐᓇᖅᑐᑎᒃ. ᒪᓂᖅ 
ᖁᕕᐊᓱᒃᑐᓂ. ᐊᐱᕆᓪᓗᓂ, “ᐃᖏᕐᕋᓯᓂᐊᓕᖅᐱᑕ?”

ᐊᑖᑕᖓ ᑭᐅᓪᓗᓂᒃ, “ᐃᖏᕐᕋᓯᓂᐊᓕᖅᑐᒍᑦ  
ᒫᓐᓇᕈᓗᒃ ᓇᔭᒃᑯᒃᑲᓗ. ᐊᑕᐅᑦᑎᒃᑯᑦ  

ᐃᖏᕐᕋᓯᓂᐊᖅᑐᒍᑦ.”

ᑕᕝᕙᑕᐃᓐᓇᕐᓕ, ᖃᒧᑕᐅᔭᒃᑯᑦ ᐃᖏᕐᕋᓯᔪᐃᓐᓇᐅᓪᓗᑎᒃ. 
ᓯᓚᖅᑭᑦᑎᐊᖅᑐᓂ ᐊᓄᕌᕋᓂᓗ ᑲᔾᔮᕐᓇᖅᑐᐊᓗᒃ.

ᐊᕝᕙᖅᓯᑎᓪᓗᒋᑦ ᐃᒃᐱᐊᕐᔪᖕᒧᑦ, ᓄᖅᑲᖅᑐᑎᒃ  
ᑏᑐᕐᓂᐊᕋᒥᒃ. ᑲᓇᔪᒃᑯᒃ ᒪᓂᒃᑯᒃ  

ᑲᑎᒐᒥᒃ ᐅᖃᓪᓚᑲᑕᒃᑐᑎᒃ, ᐃᓪᓚᒪᔭᒃᑐᑎᒡᓗ.

12



13



14



ᑏᑐᕇᕋᒥᒃ, ᐃᖏᕐᕋᓯᒃᑲᓐᓂᕆᓪᓗᑎᒃ.  
ᑲᓇᔪᖅ ᒪᓂᒃᑯᑦ ᖃᒧᑎᖏᓐᓄᑦ ᐃᑭᖔᖅᑐᓂ.

ᐃᖏᕐᕋᑎᓪᓗᒋᑦ, ᐊᓈᓇᑦᑎᐊᖕᒐ  
ᑲᑕᔾᔭᑲᑕᓕᖅᑐᓂ. ᑲᓇᔪᒃᑯᒃ ᒪᓂᒃᑯᒃ ᑲᒪᔪᐊᓘᓪᓗᑎᒃ. 

ᐊᓈᓇᑦᑎᐊᖕᒐ ᑐᓵᓚᐅᖅᓯᒪᖏᒻᒪᒍ ᐃᙱᖅᑐᖅ.

ᓄᖅᑲᑲᐃᓐᓇᕐᒥᒐᒥᒃ, ᓂᕕᐊᖅᓵᒃ  
ᐊᐱᕆᒋᓪᓗᑎᒃ, “ᖃᓄᖅ ᓂᐱᖃᑲᐃᓐᓇᕋᕕᑦ?”  

ᐊᒻᒪ “ᖃᓄᐃᓕᐅᑲᐃᓐᓇᕋᕕᑦ?”

ᐊᓈᓇᑦᑎᐊᖕᒐ ᑭᐅᓪᓗᓂ, “ᑲᑕᔾᔭᕋᑖᖅᑐᖓ. ᑐᓴᕐᓂᕆᕕᐅᒃ?”

ᓂᕕᐊᖅᓵᒃ ᑲᒪᓪᓗᑎᒃ ᐊᖏᖅᐴᒃ.

ᑲᓇᔪᖅ ᐃᓕᑦᑐᒪᓪᓗᓂ. ᐊᓈᓇᑦᑎᐊᖕᒐ ᐅᖃᐅᔾᔨᓪᓗᓂ  
ᑲᓇᔪᕐᒥ, “ᒪᓕᖕᓂᐊᖅᐸᙵ ᐱᒋᐊᕈᒪ.”  

ᐊᓈᓇᑦᑎᐊᖕᒐ ᐱᒋᐊᖅᑐᓂ. ᑲᓇᔪᖅ ᐃᔾᔪᐊᖅᓯᒋᐊᖅᑐᓂ  
ᓂᐱᓂ ᐊᓂᕐᓂᓂᓗ ᓂᓪᓕᐊᑎᒋᐊᖅᑐᒋᒃ.

ᐊᓈᓇᑦᑎᐊᖕᒐ ᐅᖃᖅᑐᓂ, “ᑐᖅᑯᔮᑦ ᐊᑐᕐᓗᒍ  
ᓂᐱᓕᐅᕆᐊᕆᑦ ᓲᕐᓗ ᐸᒥᐊᓪᓗᐊᖅᓯᒪᔪᑎᑐᑦ.”

ᒪᓂᖅ ᐃᔾᔪᐊᖅᓯᒋᐊᖅᑐᓂ.

ᐊᓈᓇᑦᑎᐊᖕᒐ ᐃᓕᓐᓂᐊᑎᑦᑎᓪᓗᓂ ᓂᕕᐊᖅᓵᖕᓂᒃ 
ᐊᔾᔨᒌᖏᑦᑐᓂᒃ ᕿᒥᖃᖅᑐᓂᒃ. ᒪᓂᖅ ᓂᓪᓕᐊᓪᓗᓂ 
ᖃᓂᓂ ᐃᐳᒻᒥᓚᐅᖅᐸᑦᑐᓂ ᓲᕐᓗ ᕿᓚᐅᑎᑎᑐᑦ.

ᓂᕕᐊᖅᓵᒃ ᐆᑦᑐᕋᑲᑕᒃᑐᑎᒃ, ᐃᒡᓚᖅᐸᒃᑲᓗᐊᖅᑐᑎᒃ 
ᖁᐃᖅᓱᓚᐅᖅᐸᒃᑐᑎᒃ.

ᐃᒃᐱᐊᕐᔪᖕᒧᑦ ᑎᑭᒃᑲᒥᒃ ᑲᓇᔪᒃᑯᒃ ᒪᓂᒃᑯᒃ 
ᐅᓯᖏᐊᖅᑐᓂᒃ ᐃᑲᔪᖅᐴᒃ ᑲᑕᔾᔭᓕᖕᒪᒃᓴᑦᑕᕋᓗᐊᒃ 

ᐃᓄᑑᓪᓗᑎᒃ.

ᐅᓐᓄᒃᑎᓪᓗᒍ, ᐃᓪᓗᕇᒃ ᐊᓈᓇᑦᑎᐊᖕᒐ ᑐᐱᐊᓅᖅᑐᑎᒃ. 
ᐃᓕᒃᑲᓐᓂᕈᒪᒐᒥᒃ. ᒪᓂᐅᑉ ᐊᑖᑕᖓ ᐳᓛᕐᒪᑦ 
ᐊᓈᓇᑦᑎᐊᖕᒐᓂᒃ ᑐᓵᓪᓗᓂ ᓂᕕᐊᖅᓵᖕᓂᒃ  

ᐃᙱᖅᑑᓐᓂᒃ. ᓂᕕᐊᖅᓵᒃ ᐱᑦᑎᐊᖅᑐᐊᓘᓱᒋᓪᓗᓂᒋᒃ.

ᑕᖅᑭᓕᒫᖅ ᐅᖓᑖᓄᓪᓗ, ᑲᓇᔪᒃᑯᒃ ᒪᓂᒃᑯᒃ 
ᐃᓕᑦᑎᕘᒃ ᐊᓈᓇᑦᑎᐊᖕᒐᓂᑦ. ᐱᓕᖕᒪᒃᓴᖃᑦᑕᕐᒪᑎᒃ 

ᐊᔪᕈᓐᓃᑦᑎᐊᖅᑐᑎᒃ ᓂᓪᓕᐊᔭᕆᐊᖓ ᐊᔾᔨᒌᖏᑦᑐᓂᒃ.

ᐅᐱᕐᖏᓚᐅᖅᑐᑎᒃ ᐊᖏᕐᕋᒧᑦ ᐅᑎᕋᒥᒃ,  
ᐃᓪᓗᕇᒃ ᐱᓕᖕᒪᒃᓴᐃᓐᓇᖅᑐᑎᒃ. ᓄᓇᖅᑲᑎᖏᑦ  

ᑐᓴᕐᒪᑕ ᑲᒪᔪᐊᓘᓪᓗᑎᒃ.

ᐃᓕᓐᓂᐊᕐᕕᒃ ᒪᑐᐃᕇᓛᓕᕆᓪᓗᓂ. ᐱᓇᓱᐊᕈᓯᕐᒥ 
ᐱᒋᐊᖏᓐᓂᖏᓐᓂ, ᐃᓕᓴᐃᔨᓄᑦ ᐊᖏᔪᖅᑳᖅ 
ᐊᐱᕆᓪᓗᓂ ᓂᕕᐊᖅᓵᖕᓄᑦ, “ᑲᓇᔪᖅ, ᒪᓃᖅ 

ᑕᑯᕋᓐᓈᖅᑕᐅᓛᖅᐱᓯ ᐃᓕᓐᓂᐊᕐᓇᖅ ᐱᒋᐊᖅᐸᑦ?

ᓂᕕᐊᖅᓵᒃ ᑲᙳᓱᒃᑲᓗᐊᖅᑐᑎᒃ, ᐅᖃᖅᑐᑎᒃ “ᐄ!”

ᐅᓪᓗᖅ ᓯᕗᓪᓕᖅᐹᖓᓂ, ᐃᓕᓴᐃᔩᑦ ᐊᖏᔪᖅᑳᖓ 
ᐊᐱᕆᔪᖅ ᑲᓇᔪᕐᒥ ᒪᓂᕐᒥᓪᓗ ᐃᙱᖁᔨᓪᓗᓂ 

ᐃᓕᓴᐃᔩᑦ, ᐃᓕᓐᓂᐊᖅᑏᑦ, ᐃᓚᖏᑕᓗ ᓵᖓᓂ 
ᐃᖃᐃᓕᓴᕐᕕᖕᒥ. ᐃᓪᓗᕇᒃ ᐃᙱᖅᑐᑎᒃ 
ᐃᒡᓚᖅᓯᒐᒥ ᑭᓯᐊᓂ ᓄᖅᑲᖅᑐᑎᒃ.

ᐃᓄᖕᓄᑦ ᐸᒃᑕᖅᑐᖅᑕᐅᓪᓗᑎᒃ, ᐊᓈᓇᑦᑎᐊᖕᒐ 
ᖁᖓᑦᑐᓂ ᓂᕕᐊᖅᓵᖕᓄᑦ.

ᑲᓇᔫᑉ ᐊᓈᓇᖓ ᐅᖃᖅᑐᓂ, 
“ᑕᑯᕋᓐᓈᖅᑕᐅᔪᓐᓇᕐᒥᔪᑎᖅᑲᐃ ᑲᑎᑦᑐᖃᕌᖓᑦ.” 

ᐊᓈᓇᑦᑎᐊᖕᒐ, ᒪᓂᖅ ᑲᓇᔪᕐᓗ ᐃᕿᖃᑦᑕᐅᑎᓪᓗᑎᒃ 
ᖁᖓᑦᑐᑎᒃ.

ᐃᓪᓗᕇᒃ ᖁᕕᐊᓱᒃᑐᑎᒃ 
ᐱᓕᒻᒪᒃᓴᐃᓐᓇᖃᑦᑕᓚᐅᖅᐴᒃ 
ᑲᑕᔾᔭᒃᑲᒻᒪᕆᐊᓘᓕᖅᑐᑎᒡᓗ.

32



Department of Education, Government of Nunavut  
PO Box 1000, Station 960, Iqaluit, NU  X0A 0H0

© 2016 Government of Nunavut

All rights reserved. The use of any part of this publication reproduced, transmitted  
in any form or by any means, electronic, mechanical, photocopying, recording, or  
otherwise, or stored in a retrievable system, without written consent of the publisher,  
is an infringement of copyright law.

ISBN: 978-1-77266-176-7

Developed and published in Canada by Inhabit Education  
www.inhabiteducation.com



ᐊᓈᓇᑦᑎᐊᑎᒃ ᑲᑕᔾᔭᖅᑐᖅ ᑐᓵᓚᐅᖅᖢᓂᔾᔪᒃ 
ᓯᕗᓪᓕᖅᐹᕐᒥ, ᑲᓇᔪᖅ ᒪᓂᕐᓗ 

ᐃᓕᓐᓂᐊᕈᒪᓕᖅᑑᒃ ᑲᑕᔾᔭᕐᓂᕐᒥᒃ! 


